
tArAkarpUrastotram

தாராகர்பூரஸ்தோத்ரம்

ௐ நமஸ்தாரிண்யை ।
ஶ்ரீகண்டா²ம்ரு’தகேஶவர்ணக⁴டிதம் சந்த்³ரார்த⁴சூடோ³ஜ்ஜ்வலம்

பீ³ஜம் யத்பரமம் கு³ணத்ரயமயம் காமப்ரத³ம் முக்தித³ம் ।
மாத: ! ஶங்கரவல்லபே⁴ ! ப்ரதிதி³நம் த்⁴யாயந்தி யே யே ஸதா³
தே தே யாந்தி சிதா³த்மகம் ஹரிஹரப்³ரஹ்மாதி³ஸாம்யம் முதா³ ॥ 1॥

வ்யோமார்ணம் வாமநேத்ராந்விதமநலயுதம் பி³ந்து³சந்த்³ரார்த⁴யுக்தம்
பீ³ஜம் தே கு³ஹ்யமேதத்த்ரிபு⁴வநஜநநி ! த்ரிக்ஷணே யே ஜபந்தி । var த்ர்யக்ஷரம்

யே ஜபந்தி
தேஷாம் வக்த்ராரவிந்தே³ விஹரதி மது⁴ரா க³த்³யபத்³யாவலீ கீ³-
ர்மாதஶ்சந்த்³ரார்த⁴சூடே³ !ஸகலப⁴யஹரே !ஸித்³தி⁴பா⁴ஜாம் நராணாம் ॥ 2॥

ஶுக்ரார்ணம் பூதநாஸ்த²ம் கலிதஶஶிகலாபி³ந்து³பூ⁴ஷம் ஸவஹ்நி
ப்⁴ராஜத்³வாமாக்ஷியுக்தம் ஜநநி ! தவ வதூ⁴பீ³ஜமேதஜ்ஜபந்தி ।

தே தே லோலேக்ஷணாநாம் விக³லிதரஸநாபீநவக்ஷோஜவாஸ:

கேஶாநாம் சித்தமாஶு ஸ்மரஹரமஹிலே ! மோஹயந்தி ப்ரகாமம் ॥ 3॥
ஈஶாநம் வாமகர்ணோல்லஸிதஶஶிகலாபி³ந்து³யுக்தம் ஸுகு³ஹ்யம்
᳚பீ³ஜம் மாதஸ்த்வதீ³யம் ᳚ யதி³ ஜபதி ஜநோ வாரமேகம் ஜடா³த்மா । var பீ³ஜம்

கூர்சாக்²யமந்யத்³
சஞ்சத்பஞ்சாஶது³க்³ரக்³ரதி²தநரஶிரோமாலிகாக்ராந்தகண்டே² !

மாத:ஶைலேந்த்³ரபுத்ரி ! த்ரிபு⁴வநமபி ஸ க்ஷோப⁴யத்யேவ ஶீக்⁴ரம் ॥ 4॥
பஶ்சாத³ஸ்த்ரம் தத³ந்யத்புரஹரமஹிலே! பீ³ஜமத்யந்தகு³ஹ்யம்

பா⁴லோத்³யத்பஞ்சமுத்³ரே ப்ரகடவிகடத³ம்ஷ்ட்ரோக்³ரவக்ராரவிந்தே³ ।
நித்யம் யே பா⁴வயந்தி ப்ரதிதி³நமமலே! கோ⁴ரரூபாட்டஹாஸே!

தே நூநம் பா⁴வயந்தி த்ரிஜக³த³க⁴ஹரே ! சக்ரவத்³விஶ்வமேதத் ॥ 5॥
மாயாஸ்த்ரீகூர்சபீ³ஜைர்நவதபநஹரித்ஸார்த⁴சந்த்³ராம்ஶுவர்ணே

1



தாராகர்பூரஸ்தோத்ரம்

மாதர்நீலாக்²யமேதத்தவ மநுமநிஶம் யே ப்ரகாமம் ஜபந்தி ।
வித்தே வித்தேஶதுல்யா: ஶுககு³ருஸத்³ரு’ஶாஸ்தர்ககாவ்யாக³மாதௌ³

தே தே நீலாம்பு³தா³லீருசிருசிரதநோ! காமதுல்யா ப⁴வந்தி ॥ 6॥
ப⁴வாந்யேபி⁴ர்பி³ஜைர்ஹிமகி³ரிஸுதே ! சாஸ்த்ரஸஹிதை-
ர்நிகூ³ட⁴ம் யே மாதர்மநுமநுஜபந்த்யேகஜடிலே!।

த்ரியாமாநாதா²ர்த⁴ப்ரவிலஸிதபா⁴லே ! த்ரிநயநே!
க்³ரு’ஹே தேஷாம் நித்யம் நிவஸதி ஸதா³ஸிந்து⁴தநயா ॥ 7॥

அமீபி⁴ர்பீ³ஜைஸ்தே ப்ரணவஸஹிதை:ஶைலதநயே !

நிஜஸ்வாந்தே சாஸ்த்ரம் பரிஜபதி பஞ்சாக்ஷரமிதி । 5 akSharas ௐ ஹ்ரீம் ஸ்த்ரீம்
ஹூம் ப²ட்
ஸ ஸாக்ஷாத்தே ந்யாஸீ ஸ து புரஹரோऽஸௌ முரஹர:
ஸ தா⁴தா யம் முக்தோ ப⁴வதி ஹி சிதா³நந்த³ரஸிகே ! ॥ 8॥

ஶவாஸீநாம் கண்டா²கலிதந்ரு’கரோடீம் கரலஸத்
கபாலாஸிஶ்யாமோத்பலருசிரகர்த்ரீம் த்ரிநயநாம் ।

நவாம்போ⁴த³ஶ்யாமாந்விகடரத³பீ⁴மாந்ப்ரு’து²குசாம்
ஸதை³வ த்வாம் த்⁴யாயந் ஜநநி! ச ஜடோ³ வாக்பதிஸம: ॥ 9॥

தடே நத்³யா:ஸிந்தோ⁴ர்கி³ரிஶிரஸி மாலூரக³ஹநே
ஶ்மஶாநே கோ³ஷ்டே² வா கி³ரிஶப⁴வநே ஶூந்யஸத³நே ।

ஹவிஷ்யாஶீ லக்ஷம் ப்ரஜபதி வஶீ பா⁴வநபர:
ஸ ஸர்வஜ்ஞோ வாக்³மீ ப⁴வதி ஸுக⁴நாபீநஜக⁴நே! ॥ 10॥

முதா³ மாத: ஶுத்³தோ⁴த³கருசிரக³ந்தா⁴ட்⁴யஸலிலை:

ஸ்வயம்பூ⁴புஷ்பஸ்ரக்குலதநுப⁴க³ச்சா²லந ஜலை: । var க்ஷாலநம்
ஶிவே ! த்வாம் ஸந்த்⁴யாயந் ஹரமஹிஷி !ஸந்தர்பயதி ய:
ஸ தை³வஸ்த்ரீவ்ரு’ந்த³ம் வஶயதி ஸ வித்³யாத⁴ரபதி: ॥ 11॥

ஜபாபுஷ்பைர்பி³ல்வைர்மருப³குலவர்கை³ஶ்ச குஸுமை:
ஸுக³ந்தை: ⁴ கர்பூரைரக³ருஸஹிதைர்தூ⁴பநிகரை: ।

ப்ரதீ³பைருஜ்ஜ்வாலைர்க்⁴ரு’தரசிதநைவேத்³யநிகரை-
ஸ்தவார்சாம் ய:குர்யாத்ஸ ப⁴வதி கவீந்த்³ர:க்ஷிதிதலே ॥ 12॥

ஸதூ³ர்வாபி: ⁴ பத்³மைஸ்த்ரிமது⁴லலிதை:ஶ்ரீப²லத³லை-

ர்க்⁴ரு’தைர்க³வ்யை ரக்தை:ஸுகுலப⁴க³லிங்கா³ம்ரு’தரஸை: ।

த்ரிகோணே குண்டே³ யோ ஹுதவஹமகே² ஹோமவிதி⁴நா
ஜுஹோதி த்வாம் மாத:!ஸ ப⁴வதி கவீந்த்³ர:க்ஷிதிபதி: ॥ 13॥

நிஶீதே² கல்யாணி ! ப்ரமுதி³தமநா ய: பித்ரு’வநே
ப³லிம் தே மேஷாத்³யை:ஸநரமஹிஷைர்வா பரிசரேத் ।

ஸ ராஜாநம் க்ஷிப்ரம் வஶயதி ம்ரு’கா³க்ஷீஸமுத³யம்
த்ரிலோகீம் வா பூ⁴மௌ ஸ ப⁴வதி ஜந:ஸத்கவிவர: ॥ 14॥

மஹாபூஜாம் மாதஸ்தவ விதநுதே யஸ்து மது⁴நா
ததா² மாம்ஸைர்மத்ஸ்யைர்விவித⁴நவமுத்³ராதி³பி⁴ரபி ।

வரஸ்த்ரீபி: ⁴ ஸார்த⁴ம் நிது⁴வநவிநோதே³ந முதி³தோ
நிஶீதே²ஸம்ஸாராத்ஸ ப⁴வதி விமுக்த: பஶுப⁴யாத் ॥ 15॥

த்ரிகோணே பீடே² த்வாம் வரநிது⁴வநாஸங்க³ஹ்ரு’த³யாம்
மஹாகாலேநோத்³யத்புலகநிசயாம் ஸ்மேரவத³நாம் ।

ஸ்வயம் நக்தம் காந்தாரதிரஸஸமாஸக்தஹ்ரு’த³யோ
மநுஷ்யோ யோ த்⁴யாயேத்³ப⁴வதி ஶிவதுல்ய:ஸ த⁴ரணௌ ॥ 16॥

ஸமுத்துங்கா³பீநஸ்தநஜக⁴நராஜத்குலவதூ⁴-
வ்யவாயவ்யாஸக்தோ ஜபதி தவ ப⁴க்தோ யதி³ மநும் ।

க³லத்³வாஸ:கேஶோ ஜநநி ! மநுஜோ மேதி³நிதலே
ஸ ஸித்³தீ⁴ஶ: ஶக்த்யா ஜயதி ஸுசிரம் ஸர்வஸுஜநம் ॥ 17॥

ப⁴வாநி !ஶ்ரீர்மாதர்நிஜக³லிதவீர்யாப்தசிகுர-
மத² ப்ரேம்ணா லப்³த்⁴வா வசநபு⁴வநேஶீயுதமநும் ।

ஸமுச்சார்ய க்ஷோணீதநயதி³வஸே ப்ரேதஸத³நே
ஸ தீ³ர்கா⁴யுர்வாக்³மீ ப⁴வதி ஶதஹோமாத்க்ஷிதிதலே ॥ 18॥

அஜஸ்ரம் யோ மந்த்ரம் தவ ஜபதி பூ⁴மீத⁴ரஸுதே
விசிந்த்யாக்³ரே மாத: !குஸுமலலிதம் மாரப⁴வநம் ।

த⁴ரண்யாம் கந்த³ர்பப்ரதிமதநுபூ⁴த:ஸ ஸகலா-
ந்நிஜேஷ்டாநாப்நோதி ப்ரவிஶதி முதா³ தாரிணிபத³ம் ॥ 19॥

தமோக்³ரஸ்தே சந்த்³ரே யதி³ ஜபதி லோகஸ்தவ மநும்
நவம்யாம் வா மாதர்த⁴ரணித⁴ரகந்யே ! விதநுதே ।

ததா²ஸூர்யே ப்ரு’த்²வீவலயதிலக: காவ்யதடிநீ
பயோதி: ⁴ ஸித்³தீ⁴நாம் ப⁴வதி ப⁴வநம் ஸர்வவிதி³த: ॥ 20॥

ஸதா³ பாதா³ம்போ⁴ஜே ப⁴ஜது ஹ்ரு’த³யம் ப்⁴ரு’ங்க³இவ மே
ஸதா³ பாணித்³வந்த்³வம் பரிசரது கர்ணஸ்தவ கதா²ம் ।

ஶ‍்ரு’ணோது த்வகீர்திம் ஹரமஹிஷி ! கீ³ர்கா³யது ஸதா³
ஸதா³ த்³ரு’ஷ்டிர்பூ⁴யாத்³ப⁴வத³நுசராலோகநபரா ॥ 21॥

கதா³காலே ஶைலேஶ்வரதநுப⁴வே ! பாத³யுக³ளம்
முதா³ த்³ரக்ஷ்யே ப்³ரஹ்மப்ரமுக²விபு³தா⁴நாம் பரிணுதம் ।

க்ரு’பாபாராவாரே ! ப⁴வஜநநபீ⁴தைகஶரணே!

ஶரண்யே ! காருண்யம் மயி விதர தீ³நே ப⁴க³வதி ! ॥ 22॥
ஸதை³வ ஸ்தோத்ரம் ய: பட²தி முதி³த:ஸாத⁴கவரோ

ந தா³ரித்³ர்யம் தஸ்ய ப்ரப⁴வதி கதா³சித்க்ஷிதிதலே ।
த்ரிவர்கோ³ஹஸ்தே ஸ்யாஜ்ஜக³த³கி²லமேதச்ச வஶக³ம்

சிரம் ஜீவந்நந்தே ஜநநி !லப⁴தே மோக்ஷபத³வீம் ॥ 23॥
இத³ம் ஸ்தோத்ரம் மாத: ப்ரபட²தி தி³வாராத்ரிமநிஶம்

ஸ ஸர்வஜ்ஞோ யோகீ³ஶ்வரநிகரசூடா³மணிஸமே ! ।
ஜடோ³ऽபி த்வத்³ரூபம் ஜபதி யதி³ஸஞ்சித்ய மநஸா

த்வத³க்³ரே பூ⁴யோச்சை:க்ஷிதிபதிஸமாந:க்ஷிதிதலே ॥ 24॥
மஹாபுண்யம் த⁴ந்யம் ஸகலபுருஷார்தை²கநிலயம்

யஶஸ்யம் சாயுஷ்யம் ஸததப⁴வதாபாபஹமித³ம் ।
ரஹஸ்யம் ப்ராகாஶ்யந்ந ஹி க²லு கதா³சித்பஶுஜநே

படே²த்பூஜாகாலே ஜநநி !லப⁴தே மோக்ஷபத³வீம் ॥ 25॥
॥ இதி ஶ்ரீபே²த்காரீதந்த்ரே தாராகர்பூரஸ்தோத்ரம் ॥

